
18.01.1995

Chór Meja swjeći swoje 100-ćiny Der Chor Meja feiert sein
100. Gründungsjubiläum

Dnja 18.01.1995 woswjeći chór Meja 100 róčnicu załoženja - a to w
Haslowje we woblubowanym Bizoltec hosćencu – Radworki hosćenc
„Meja“ wšak bě zawrjeny a snano tež pře małki za syły hosći, kiž běchu
k wurjadnemu jubilejej přichwatali. Bě to wulkotny swjedźeń z
wurjadnym programom 31 aktiwnych spěwarjow chóra „Meja“ a přez
hodźinu trajacymi zbožopřećemi wšitkich serbskich chórow,
partnerskeho chóra z Baški, wjele zarjadnišćow a sakskeho knježerstwa
– samo Ministerski prezident Kurz Biedenkopf bě pósłał postrow. 70
něhdyšich čłonow chóra a cyła kopaće połna žurla hosći spěwaše po
programje a na hosćinje při wjesołej nahledźe dale mócnje hač do
pózdnjeje nocy wjele našich rjanych ludowych serbskich spěwow.

Nastork za załoženje chóra wuńdźe spočatk 90-tych lět 19.-the lětstotka
z přihotow towarstwa “Katolska bjesada” na swoje załoženske
swjedźenje, kiž chcychu tute w přichodźe z chórowymi spěwami
dostojnišo wuhotować. Z tuteje motiwacije, ale wosebje tež dla jeho
hudźbneho a narodnostno zajima, zwoła młody wučer Jurij Słodenk dnja
06. Januara 1895 z wotpohladom chór wutworić, kiž je kmany
wjacehłósne spěwy spěwać, Radworskich spěwarjow k hłosowej probje.
Dnja 18.januara bě prěnja proba z něhdźe 50 spěwarjemi. Tutón dźeń je
zdobom dźeń załoženja tutoho serbskeho chóra.

